ORDENANZA DE LIMPEZA E PROTECCIÓN AMBIENTAL DO CONCELLO DE BURELA

Aprobada polo Pleno Municipal en sesión de 12 de Novembro de 1999 e publicada no B.O.P. nº 23 de 02 de 2000 (nº 44).

TÍTULO I.- DISPOSICIÓNS XERAIS

CAPÍTULO I.- OBXETO E REGULACIÓN LEGAL:

Artigo 1.
A presente Ordenanza ten por obxeto a regulación no Termo Municipal, das seguintes actuacións e actividades:

a) Limpeza das vías e espacios públicos, mercados, praias, solares de propiedade municipal, incluíndo rego de rusa e prazas e lavado de pintadas, así como a limpeza e ornato xerais no termo municipal.

b) A recollida de refugallos e residuos sólidos e o seu transporte ó Vertedoiro Municipal, ás dependencias de Sogama ou ó lugar establecido polo Concello, incluíndo como tales: os producidos por actividades domiciliarias, comerciais e de servicios, de limpeza urbana, industriais, obras, animais mortos, mobles, utensilios, vehículos abandonados, e en xeral todos aqueles que a recollida, transporte e almacenamento ou eliminación sexan de competencia municipal.

c) A protección ambiental fronte a ruidos, actividades xeradoras de po, fumes, líquidos ou outros elementos de contaminación.

Artigo 2.

No non regulado expresamente na presente ordenanza, será de aplicación o disposto na Normativa Estatal e Autonómica sobre recollida de desfeitos e residuos sólidos urbanos, normativa de protección ambiental e demáis disposicións aplicables.

CAPÍTULO II.- DA LIMPEZA DA VÍA PÚBLICA:

Artigo 3.
1. A limpeza da vía pública: rúas, glorietas, prazas, zonas axardinadas e espacios públicos en xeral, así como a dos mercados, praias, e a recollida dos residuos procedentes da mesma será realizada pola Administración Municipal, ben directamente, ou no seu caso a través das Empresas Concesionarias do Servicio, coa frecuencia e a través das formas que determine o Concello.

2. A limpeza das rúas e solares de Dominio Privado, deberá efectuarse polos seus propietarios.

3. A limpeza da zona portuaria, rúas de competencia estatal, autonómica ou provincial, e terrenos ferroviarios, deberá ser efectuada polas súas entidades xestoras.

Artigo 4.

1. Corresponderá ós propietarios, ou no seu caso ós que residan nos inmobles, manter limpos os patios de luces ou de rueiro, os peches de baixos, a limpeza de pintadas en edificios e o lucido das casas e baixos das mesmas.

2. Queda expresamente prohibido, que polas persoas que realicen a limpeza dos locais, portais ou edificios, se boten ás beirarrúas ou as rúas os restos ou desfeitos que barran dos interiores. Igualmente queda prohibido o baldeo coa auga, xabón ou lixivia da limpeza de interiores, na vía pública.

3. Prohíbese o depósito en pozos, rexistros e rede de sumidoiro de calquera producto resultante da limpeza urbana ou doutros de calquera tipo non autorizado, tales como animais mortos, restos químicos, aceitos de cociña ou outros.

Artigo 5.

1. A limpeza de solares corresponderá ós propietarios dos mesmos, sen prexuízo da obriga de proceder ó seu valado na forma que regulamentariamente se estableza nas Ordenanzas Municipais.

2. Dende os solares particulares, non pode sobrasaír á vía pública ninguna clase de malezas, mirtos, matogueiras ou outra clase de vexetación.

Artigo 6.

1. Prohíbese botar á vía pública todo tipo de residuos, como cigarros, cáscaras, papeis ou calquera outro desperdicio similar. Os que transiten polas rúas, prazas, xardíns e outros espacios libres públicos e quixeran desprenderse de residuos de pequena entidade, como os anteriormente mencionados, utilizarán as papeleiras instaladas a tal fin.

2. Os usuarios deberán absterse de toda manipulación sobre as papeleiras, movelas, envorcalas ou arrancalas, así como calquera outro acto que súa presentación ou as faga inutilizables para o uso a que están destinadas.

3. A instalación, mantemento e reposición das papeleiras realizarase ben pola Administración Municipal ou mediante concesión administrativa por unha empresa privada.

4. Os danos causados ás papeleiras, que signifiquen a necesidade da súa reposición serán sufragados polos que o houbesen ocasionado, sen prexuízo das sancións reflectidas na presente Ordenanza.

5. Os danos que se causen en árboles ou no mobiliario urbano, ou en calquera espacio ou ben público, serán asimesmo sufragados polas persoas que os houbesen ocasionado, independientemente das sancións que lles correspondan de acordo con esta Ordenanza.

Artigo 7.

1. Queda prohibido realizar calquera operación que poida mancha-las vías e espacios libres públicos, e de forma especial:

2. Lavar ou limpar vehículos, así como cambiar ós mesmos o aceite e outros líquidos.

3. Manipular ou selecciona-los desfeitos ou residuos sólidos urbanos, producindo a súa dispersión, dificultando a súa recollida ou alterando os seus envases.

4. Sacudir prendas ou alfombras na vía pública ou sobre a mesma, dende vetanas, balcóns, etc.

5. Ter roupa tendida á vía pública, sen prexuízo da prohibición xenérica de instalar tendais nas fachadas dos inmobles.

Artigo 8.

1. Queda  prohibido repartir ou lanzar carteis, folletos ou follas soltas, manchando os espacios públicos, e a pegada de publicidade en lugares non autorizados.

2. Terán consideración de acto independente a efecto de sanción cada actuación separada no tempo ou no espacio, contraria ó establecido no número anterior, sendo responsables das infraccións aquelas persoas físicas ou xurídicas que promovan ou xestionen a publicidade, e, no seu defecto e salvo proba do contrario, aquelas en cal favor se faga a mesma.

Artigo 9.

1. Os que estean ó fronte de quioscos ou postos autorizados na vía pública, ou que desenrolen calquera outra ocupación da mesma, ben sexa situados illados ou en mercados, teñen a obriga de manter limpo o espacio no que desenrolen o seu cometidoe as súas proximidades durante o horario en que realicen a súa actividade, e a deixalo no mesmo estado unha vez rematada esta.

2. A mesma obriga incumbe ós donos de cafés, bares e establecementos análogos, en canto á superficie da vía ou espacio libre público que se ocupe con veladores, cadeiras, etc; así como á beirarrúa correspondente á lonxitude da súa fachada, debendo retirar todo tipo de envases, plásticos, pepeleiras..., no momento do peche do establecemento. Os donos ou responsables de locais públicos tales como Pubs, Bares, Discotecas, Restaurantes ou análogos, no momento de peche do establecemento deberán retirar da vía pública situada nas inmediacións do mesmo calquera residuo derivada da actividade desempeñada, incluido cristais, calquera tipo de envase, restos de vómitos, etc. En caso de reiteración, ademáis das sancións, procederase á retirada de licencia.

Artigo 10.

1. Rematada a carga e descarga de calquera vehículo, con observancia das normas que para tales actividades establece a normativa de Circulación, procederase a limpa-las beirarrúas e calzadas que fosen manchadas durante a operación, retirando da vía pública os residuos vertidos.

2. Están obrigados ó cumprimento deste precepto os donos dos vehículos e, subsidiariamente, os titulares dos establecementos ou fincas na que houbese sido executada a carga ou descarga.

Artigo 11.

O persoal do establecemento ou industrias que utilicen para o seu servicio vehículos, e os estacionen na vía pública, deberá limpar debidamente e coa frecuencia necesaria o espacio ocupado polos mesmos.

Artigo 12.

1. Os propietarios e conductores de vehículos que transportan terras, escombros, materiais pulverulentos, áridos, formigón, cartóns, papeis ou calquera outra materia similar, deberán tomar cantas medidas sexan precisas para cubrir tales materiais durante o transporte e evitar que, a causa da súa natureza, por efecto da velocidade do vehículo ou do vento, caian sobre a vía pública auga, po ou parte dos materiais transportados.

2. Nos vehículos que se utilicen en zona de obras, antes de saír á vía pública, deberá procederse ó lavado dos baixos en rodas.

3. Os vehículos abandonados na vía pública serán limpados de oficio en tanto non se proceda á súa retirada e cobrarase tanto esta como o importe da limpeza anteriormente efectuada.

Artigo 13.

Nas obras nas que se produzan cantidades de escombros superiores a 1 m3 , deberán de utilizarse para o seu almacenamento na vía pública contedores adecuados, para os que se contará coa preceptiva autorización municipal.

Artigo 14.

1. As persoas que conduzan cans ou outros animais polas vías e espacios públicos, ademais de levalos atados e, no seu caso, con bozo dependendo da perigosidade potencial do animal, e cumpri-los demais requisitos establecidos nas Disposicións Legais vixentes, deberán levar obrigatoriamente unhas bolsas e un recolledor, ou accesorios similares, para a recollida e limpeza das dexeccións. O Concello poderá establecer zonas onde levar a cabo as mesmas.

2. No caso de que as dexeccións queden depositadas nas beirarrúas, xardíns ou outras zonas destinadas ó tránsito peonil, a persoa que conduza o animal está obrigada a súa limpeza inmediata, e deberá, debidamente empaquetada, depositala en papeleiras ou contenedores de lixo.

3. Queda totalmente prohibido o acceso dos cans ou outros animais ás praias na época de baño, dende o 1 de maio ata o 30 de outubro, podendo o Concello establecer calquera outra prohibición ou limitación que por razóns hixiénico-sanitarias sexan procedentes.

4. As persoas que leven en grande cantidade comida ós animais, e lla dean na vía pública, poderán ser sancionadas.

CAPÍTULO III.- LIMPEZA DE EDIFICIOS:

Artigo 15.
1. Cando se realice a limpeza de escaparates, portas, marquesiñas, toldos ou cortinas dos establecementos comerciais, adoptaranse as debidas precaucións para non causar molestias ós transeúntes nin manchar a vía pública e si, non obstante, esta fora manchada, os donos do establecemento están obrigados a súa limpeza, retirando os residuos resultantes.

2. Iguais precaucións deberán de adoptarse para a limpeza de balcóns e terrazas, así coma o rego das plantas instaladas nos mesmos.

Artigo 16.

1. Ó obxeto de mante-las condicións de limpeza e pulcritude que esixen o ornato e estética da vila, queda prohibido:

a) Colocar carteis e realizar inscricións ou pintadas en paredes, muros, quioscos, fachadas, farolas, cancelas, valas, papeleiras, etc.

b) Esgazar, manchar ou arrincar aqueles carteis ou anuncios situados nos lugares ou emprazamentos autorizados ó efecto.

c) Esparexemento de folletos ou follas de publicidade pola vía pública.

2. Considéranse separadamente como actos sancionables as actuacións contrarias ó disposto no punto anterior, en relación cos anuncios ou carteis de calquera contido, fixados en cada inmoble ou demais lugares prohibidos, podendo imponerse sancións por cada cartel ou folleto que houbesen transgredido estas normas.

3. Por parte do Concello de Burela regularanse os lugares destinados á instalación de publicidade, extremo que será obxecto da difusión adecuada.

Artigo 17.
1. Os propietarios ou titulares de inmobles, monumentos, quioscos, etc., coidarán, en cumprimento da obriga establecida no artigo 15, de manter limpas as paredes e fachadas de calquera tipo de anuncio que non sexa específico duna profesión ou actividade mercantil.

2. Únicamente permitirase a colocación de carteis ou anuncios nos sitios destinados a este obxecto, semptre que estean amparados pola preceptiva licencia.

Artigo 18.
Os propietarios dos edificios teñen a obriga de manter en constante estado de limpeza as diferentes partes dos inmobles que sexan visibles dende a vía pública, debendo proceder ó seu pintado, remoción ou lavado, mantendo as condicións de ornat da edificación.

Artigo 19.

Cando un inmoble fose obxeto de pintadas ou pegada de carteis, o propietario ou persoa encargada comicarao ó Concello, o cal decidirá si procede á limpeza por personal municipal con cargo á persoa ou empresa responsable da actuación, en caso de ser esta coñecida, sendo todo isto sen prexuízo da obriga xenérica de manter por parte dos propietarios a limpeza das fachadas.

CAPÍTULO IV.- PROPAGANDA ELECTORAL E LEXISLATIVA:

Artigo 20.

Durante todo o ano a publicidade colocarase únicamente nos lugares autorizados. Durante os periodos electorais e aqueles outros de xeral participación cidadán, nos que sexa pertinente a realización de actos de propaganda e publicidade, o Concello de Burela adoptará, de conformidade co que se disponía na respectiva normativa, espacios especialmente reservados para a súa utilización como soportes publicitarios.

TÍTULO II.- RECOLLIDA DE RESIDUOS SÓLIDOS

CAPÍTULO I.- NORMAS XERAIS:

Artigo 21.

A recollida de residuos sólidos será establecida polo Concello, cos itinerarios, frecuencia e horario que se consideren oportunos, e prestarase ben directamente pola Administración Municipal ou a través da Concesión Administrativa a unha Empresa Privada.

Artigo 22.
1. Da recepción dos residuos sólidos urbanos, farase cargo o personal do Servicio Municipal, ou no seu caso, da Empresa Concesionaria ou Entidade de Xestión que corresponda en cada momento, segundo se decida polo Concello.

2. Ninguna persoa física ou xurídica poderá adicarse á recollida, transporte ou aproveitamento dos residuos sólidos urbanos, e industriais asimilables, nin non asimilables (sexan papel, cartón, madeira, vidros, plásticos, metais, pilas e baterías), calquera que sea a súa natureza, sen a previa concesión de autorización municipal.

3. A recollida ou retirada de residuos sólidos por particulares sen autorización municipal poderá ser obxecto de sanción, así como do seu depósito ou tenencia.

CAPTÍTULO II:

Artigo 23.
1. Enténdese por residuos domiciliarios os que proceden da normal actividade doméstica, así coma os producidos en establecementos comerciais que pola súa natureza e volume son asimilables ós anteriores.

2. Concello pode disponer que en toda a Vila ou en sectores ou zonas determinadas, se presenten por separado ou se depositen en recipientes especiais, aqueles residuos susceptibles de distintos aproveitamentos, tales como papel, cartón, vidros, latas, pilas, etc.

3. Será obriga do Servicio Municipal de Recollida ou Empresa Concesionaria o baleirado dos contenedores propios do Servicio de Limpeza, que se utilicen para deposita-las barreduras e desperdicios procedentes de papeleiras.

4. Prohíbese a utilización por parte dos particulares dos contenedores propios do Servicio de Limpeza.

Artigo 24.
1. O depósito dos residuos domiciliarios farase obrigatoriamente no tipo de recipientes normalizados (contenedores), que en cada caso sinale o Concello, e que serán suministrados polo Concello en número suficiente para atende-las necesidades dos habitantes da Vila. Os comerciantes que, polo volume de lixo, precisen un maior número de contenedores dos suministrados, deberán adquiri-los pola súa conta, se ben deberán ser homologados polo Concello.

2. Os usuarios de tales recipientes teñen a obrigación de conserva-los en adecuadas condicións de hixiene, non podendo ser lavados na vía pública.

3. As operacións de lavado e limpeza que no seu caso esixan os recipientes normalizados, serán efectuados periódicamente polo Concello ou Empresa Concesionaria do Servicio, salvo nos casos dos contenedores individuais, que deberán ser lavados e mantidos en bo estado polos usuarios dos mesmos.

4. Os titulares de establecementos que manexen ou utilicen productos perecedoiros deberán deposita-los residuos en contenedores individuais, no podendo usa-los comunitarios, e depositando sempre os residuos en bolsas herméticas, evitando a súa dispersión e tamén a xeración de malos olores.

5. As Caxias de cartón de grandes dimensións deben ser despezadas, e empaquetadas correctamente nos contenedores, ocupando o menor espacio posible.

6. Todos aqueles establecementos que sexan grandes productores de residuos deberán mante-los contenedores no interior das súas dependencias ata as 20:00 horas, excepto os meses de xuño a setembro, que non poderán depositarse antes das 22:00 horas.

Artigo 25.

1. Nas zonas en que existan recipientes normalizados, os vecinos depositarán neles os residuos e o persoal do vehículo colector baleirará o contido dos recipientes no camión e depositaraos baleiros onde se encontraban.

2. Nun e noutro suposto, o lixo e desperdicios depositaranse en bolsas pechadas e non poderán ser deixadas nos contenedores ou na vía pública antes das 20:00 horas, excepto os meses de xuño a setembro, que non poderán depositarse antes das 22:00 horas.

3. Prohíbese deposita-lo lixo nas datas que o Concello indique como inhábiles do Servicio.

Artigo 26.

1. Os contenedores serán situados na vía pública, naqueles lugares que se determinen pola Administración Municipal. Unha vez baleiros os recipientes non desfeitables, procederase a súa retirada, en caso de supermercados ou establecementos que teñan contenedores grandes.

2. Nos supostos de que os establecementos comerciais xeren un elevado número de residuos urbanos asimilables, o Concello poderá esixi-la instalación dun sistema de compactación previo dos residuos, que se depositarán nos recipientes normalizados.

Artígo 27.

1. Nos centros públicos ou privados, mercados, galerías de alimentación, centros sanitarios, etc., a recollida efectuarase polo Servicio Municipal ou Empresa Concesionaria.

2. Si unha entidade pública ou privada tivera, por calquera causa, que desprenderse de residuos sólidos en cantidades mayores ás que constitúe a producción diraria normal e non de forma frecuente, non deberá presentalos conxuntamente cos residuos habituais. Neste caso, a Entidade poderá disponer o seu transporte ó Vertedoiro Municipal, ou ó lugar establecido polo Concello, previo pago das taxas correspondentes, ou ben solicitar do Servicio de Recollida ou Empresa Concesionaria a súa retirada, aboando os custos correspondentes.

3. Os grandes xeradores de residuos urbanos estarán obrigados a disponer dun lugar específico dentro do seu establecemento para a custodia destes contenedores.

CAPÍTULO III.- RESIDUOS INDUSTRIAIS:

Artigo 28.

Serán considerados residuos industriais especiais aqueles que polas súas características non poidan ser clasificados como inertes ou asimilables ós residuos urbanos, e en xeral os que presenten un risco potencial para a saúde pública ou o medio ambiente.

Artigo 29.
Os productores e posuidores de residuos industriais especiais, estarán obrigados á adopción de cantas medidas sexan necesarias para asegurar que o transporte, tratamento, eliminación ou, no seu caso, aproveitamento dos mesmos, se realice sen risco para as persoas.

Artigo 30.
1. Para desfacerse dos residuos industriais será necesaria a correspondente autorización municipal, indicándose á vista da natureza e características dos mesmos, o lugar para a súa eliminación ou aproveitamento.

2. Os productores de residuos que poidan resultar tóxicos ou perigosos, deberán previamente á súa recollida, realizar un tratamento para eliminar ou reducir as súas características, así como adopta-las medidas para asegurar o seu traslado.

3. Nestes casos, a empresa ou productor destes residuos estará obrigado a cumpri-la normativa vixente.

Artigo 31.
1. En ningún caso se permitirá o vertido de residuos industriais que pola súa natureza sexan causantes de malos olores, etc., en zonas próximas a vivendas e en lugares non preparados para isto, nin na rede de sumidoiro municipal.

2. Non pode realizarse no termo municipal a eliminación de residuos mediante a súa incineración, unha ver entre en vigor o traslado de residuos ou do tratamento que se estableza.

Artigo 32.
Para o vertido de residuos industriais, sexa cal sexa a súa natureza, é preceptivo contar co permiso municipal, previo pago das taxas correspondentes.

CAPÍTULO IV.- RESIDUOS ESPECIAIS:

Sección 1º.- TERRAS E ESCOMBROS:

Artigo 33.

1. Queda terminantemente prohibido depositar nos recipientes normalizados os entullos procedentes de calquera clase de obras.

2. pequeño entullo que resulte asimilable no sistema de eliminación e tratamento de lixo adoptado polo municipio poderá ser depositado no Vertedoiro Municipal, ou lugar establecido polo Concello, previo pago das taxas correspondentes.

3. Poderá autorizarse o vertido de entullo non asimilable nos terreos que proponía o solicitante, sempre qu se trate de material inerte e conte co informe favorable dos Técnicos Municipais.

4. Nos supostos de utilización do entullo ou terras para recheos ou utilización en terreos particulares, deberá solicitarse previamente a preceptiva licencia municipal, acompañando, no seu caso, memoria sobre impacto medioambiental. Poderá autorizarse asimesmo con carácter provisional o depósito de entullos namentres se realice unha obra determinada.

5. Queda prohibido acumular productos perecedoiros en solares ou terreos.

Artigo 34.
1. Prohíbese depositar na vía pública toda clase de entullos ou desfeitos procedentes de construcción e remodelación de edificios, ou de obras realizadas no interior dos mesmos, sexa na totalidade ou nalgunha das vivendas.

2. Igualmente queda prohibido almacenar na vía pública, fora dos límites do valado protector das obras, material de construcción (area, ladrillos, cemento, etc.), así como a súa manipulación.

Artigo 35.

1. Os residuos e materiais do artigo anterior só poderán almacenarse na vía pública utilizando para isto contenedores adecuados, a cal instalación deberá cumpri-los requisitos e condicións que se sinalan na Ordenanza Municipal correspondente ou sexan autorizados polo Concello.

2. A colocación de contenedores requirirá autorización municipal, previo abono das taxas correspondentes.

3. Os contenedores deben estar dotados dos dispositivos adecuados que permitan mantelos cubertos cando non sexan utilizados, para preserva-lo ornato urbano e evirtar que outras persoas arroxen naqueles barreduras domiciliarias ou trastes inútiles.

4. Cando os contenedores se atopen cheos de entullos procederase en prazo non superior a vintecatro horas, a súa retirada e substitución por outros baleiros. A estes efectos os materiais depositados non poderán exceder en ningún caso o plano delimitado polas arestas superiores do colector, estando prohibido o uso de suplementos ou engadidos para aumenta-la capacidade do recipiente. En caso de incumprimento o Concello poderá retira-lo colector, que unha vez baleiro quedará en depósito, previo pago dos gastos a que ascenda a retirada, transporte e vertido.

5. Os contenedores deberán ser retirados, a ser posible, os sábados antes das 20:00 horas, e non poderán volver a ser instalados antes das 8:00 horas do luns. Caso de que houbera días festivos na semana, asimesmo deberán ser retirados os contenedores.

Sección 2ª.- MOBLES, UTENSILIOS E OBXETOS INÚTILES:

Artigo 36.

1. Queda prohibido depositar nos espacios públicos, mobles, enseres, e obxetos inútiles para que sexan retirados polos camións contenedores da recollida domiciliaria.

2. Queda prohibido depositar na vía pública obxetos para reserva de espacio.

3. Queda prohibido o abandono de vehículos nas vías públicas.

Entenderase como vehículos abandonados:

a) Cando o estado de suciedade exterior ou interior indique abandono.

b) Cando teña unha ou máis rodas baixas ou careza de algunha.

c) Cando acumule suciedade baixo o vehículo a consecuencia da inmobilidade.

d) Si o vehículo ten cristais rotos, portas abertas, falta de asentos, etc.

e) Cando careza de placas de matrícula.

f) Cando o propietario se encontre en ignorado paradoiro, sen ningún familiar ou apoderado que se faga cargo da retirada

4. Queda prohibido o ter como expositores na vía pública, vehículos ou calquera outro aparello, asimesmo utiliza-la vía pública como exposición de alimentos ou materiais. Estes artigos poderán ser requisados por personal municipal e sempre se cobrarán as taxas correspondentas.

5. As persoas que desexen desprenderse de tales elementos o solicitarán, no seu caso, debendo abonar aquelas os custes si os houbera.

Sección 3ª.- ANIMAIS MORTOS

Artigo 37.

As personas que necesiten desprenderse de animais mortos, transladaranos ó Vertedoiro Municipal ou lugar establecido, debendo indica-los Operarios do mesmo, a causa da morte, co fin de que se adopten as medidas sanitarias pertinentes na súa eliminación; antes de levalos ó Vertedoiro, deberán obter o permiso Municipal ou sanitario correspondente.

Artigo 38.

A retirada de animais mortos na vía pública, será competencia do Servicio Municipal de Limpeza, ou Empresa Concesionaria do Servicio e do propietario si é coñecido.

Sección 4ª.- RESIDUOS CLÍNICOS

Artigo 39.

A efectos desta Ordenanza, consideranse residuos clínicos:

1. Os procedentes de vendaxes, gasa, algodón, xiringas, restos de  medicamentos ou os seus envases, tubos de ensaio etc.

2. Os asimilables ou residuos domiciliarios, tales como restos de comida, lixo procedentes da limpeza e embalases, de Residencias e Centros Sanitarios.

3. En xeral todo residuo que se produza en clínicas, sanatorios, hospitais, laboratorios e demais establecementos sanitarios de carácter análogo.

Artigo 40.

1. Os residuos procedentes de centros sanitarios, teñen que estar debidamente envasados e pechados, utilizando para isto recipientes normalizados.

2. En ningún caso se permitirá o depósito ou vertido de materiais radioactivos, nin de restos patolóxicos.

3. Non se autorizará o vertido no termo municipal debendo facelo nos autorizados pola Comunidade Autónoma.

Sección 5ª.- OUTROS RESIDUOS

Artigo 41.

Inclúense neste epígrafe calquera outros residuos non sinalados específicamente entre os especiais ou aqueles que, procedendo de actividades comerciais, esixan unha recollida, transporte ou tratamento selectivo por razón das condicións anormais en que os mesmos poideran encontrarse.

Artigo 42.

Os amos dos establecementos comerciais que teñan que desprenderse de alimentos deteriorados, conservas caducadas, previa obtención da licencia correspondente, deberán translada-los ó Vertedoiro Municipal, onde proporcionarán canta información sexa precisa para lograr unha correcta eliminación, así coma no Concello.

Artigo 43.

Non se permitirá o vertido de productos, materias graxas, oleaxinosas, líquidos e calquera outro material non asimilable ou que sexan propios de Vertedoiros industriais ou especiais, nin en contenedores nin en sumidoiros.

TÍTULO III.- TRATAMENTO DE RESIDUOS
Artigo 44.

1. Son de exclusiva competencia Municipal, os vertedoiros e plantas de eliminación de lixo e residuos urbanos.

2. A xestión do Servicio poderá facerse mediante xestión directa, ou por concesión, arrendamento, etc. Polo Concello de Burela poderase establecer ademais dos vertedoiros estacións de transferencia ou planta de eliminación mediante convenios ou outros acordos con S.O.G.A.M.A., a Xunta de Galicia ou outras Entidades Locais, tanto para vertedoiros de productos domiciliarios e residuos sólidos asimilables, así como para outros destinados ó vertido de residuos especiais e entullos.

Artigo 45. 

As instalacións industriais para a eliminación e aproveitamento dos residuos, nas súas formas de compostaxe

Artigo 46.

1. Queda prohibido no ámbito do termo municipal o depósito e vertido de lixo e residuos en zonas distintas ás instalacións municipais adicadas a tal fin.

2. Todo vertedoiro clandestino será clausurado inmediatamente sen prexuíxo das sancións a que houbera lugar.

3. Cando a administración ordene a limpeza e/ou peche dun solar ó seu propietario, e o mesmo non o fixera no prazo que se lle otorga, a administración procederá a realiza-la obra de forma subsidiaria con gastos a costa do obrigado, independentemente da sanción que lle fora imposta por desobediencia á Alcaldía.

Artigo 47.
1. O Concello, a través dos servicios técnicos e dos axentes da policía municipal ou outro personal municipal, denunciarán cantas infraccións se produzan en relación coas normas da presente Ordenanza.

2. Igualmente poderá calquera persona natural, ou xurídica, denunciar ante o Concello as infraccións da presente Ordenanza sempre que ostente interese lexítimo e directo.

TÍTULO IV.- PROTECCIÓN AMBIENTAL FRONTE A RUIDOS

Artigo 48.

1. A intervención municipal impedirá que as perturbacións por ruidos excedan dos límites que se indican no presente título, e as normas neste ámbito desta Ordenanza son de obrigado cumprimento sen necesidade dun previo acto ou requerimento de suxeición individual, para toda actividade que se encontre en funcionamiento, exercicio ou uso, e suponían a producción de ruidos e/ou vibracións molestas ou perigosas. Estas normas serán orixinariamente esixibles a toda clase de instalacións a treavés dos correspondentes sistemas de licencia ou autorizacións municipais. As actividades e instalacións autorizadas con anterioridade á entrada en vigor da Ordenanza axustaránse ás normas establecidas nela segundo o prescrito nas disposicións transitorias.

2. Sen ter en conta as perturbacións producidas polo tráfico rodado de vehículos, non se poderá producir ruído algún que exceda no medio exterior ós niveis equivalentes que se indican a continuación:

a) Zonas sanitarias:
· Entre as 8:00 e as 22:00 horas: 45 dBA.

· Entre as 22:00 e as 8:00 horas: 35 dBA.

b) Zonas industriais e de almacén:
· Entre as 8:00 e as 22:00 horas: 70 dBA.

· Entre as 22:00 e as 8:00 horas: 55 dBA.

c) Zonas comerciais:

· Entre as 8:00 e as 22:00 horas: 65 dBA.

· Entre as 22:00 e as 8:00 horas: 55 dBA.

d) Zonas de vivendas e edificios:

· Entre as 8:00 e as 22:00 horas: 55 dBA.

· Entre as 22:00 e as 8:00 horas: 45 dBA.

3. A medición realizarase no exterior da actividade e a 1,5 mts. da fachada ou liña da propiedade das actividades posiblemente afectadas.

4. En calquera caso, cando o nivel sonoro ambiental, é decir, o nivel sonoro existente no punto de medición, que será preceptivo para determinar previamente suprimindo a emisión das fontes ruidosas obxeto de comprobación, supere o valor do nivel sonoro límite establecido, ou nivel de ruído de fondo, considerarase circunstancialmente límite autorizable.

5. No caso de instalacións ou actividades industriais que vaian a establecerse durante pouco tempo, e que non sexan típicas da zona considerada, os límites citados aumentaranse en +5 dBA.

6. Os niveis de ruido permitidos no interior dos establecementos serán os seguintes:

a) Establecementos sanitarios, museos e bibliotecas:
· Entre as 8:00 e as 22:00 horas: 25 dBA.

· Entre as 22:00 e as 8:00 horas: 20 dBA.

b) Hoteis, escolas, centros docentes, oficinas e despachos:
· Entre as 8:00 e as 22:00 horas: 40 dBA.

· Entre as 22:00 e as 8:00 horas: 30 dBA.

c) Establecementos comerciais:

· Entre as 8:00 e as 22:00 horas: 65 dBA.

· Entre as 22:00 e as 8:00 horas: 55 dBA.

d) Establecementos de restauración, bares e pubs en zonas de vivendas e edificios:
· Entre as 8:00 e as 22:00 horas: 55 dBA.

· Entre as 22:00 e as 8:00 horas: 50 dBA.

Artigo 49.
Condicións para instalación e apertura de actividades en locais: As condicións esixidas para os locais situados en edificios habitados e destinados a calquera actividade que poida considerarse como foco de ruido, son as seguinetes:

1. Os elementos constructivos horizontais e verticais de separación entre calquera instalación ou actividade que poida considerarse como un foco de ruido, e todo outro recinto contiguo deberán, mediante tratamento de insonoración apropiado, garantir o illamento acústico mínimo de 45 dBA HZ, e tódalas frecuencias si se ha de funcionar entre as 22:00 e as 8:00 horas, ainda que sexa de forma limitada.

2. conxunto de elementos construcitivos dos locais en que estean situados os focos de ruido nos contiguos a outras edificacións como son fachadas e muros de patios de luces, deberán asegurar unha media de illamento mínimo ó ruido aéreo de 33 dBA, durante o horario de funcionamento de dito foco de ruido.

3. Os valores de illamento refírense tamén ós orificios e mecanismos para a ventilación dos locais emisores, tanto en inverno como en verán.

4. suxeito pasivo da obrigación de incrementar o illamento ata os mínimos sinalados é o titular do foco de ruido. En relación co apartado 1º deste artigo, cando o foco emisor de ruido sexa un elemento puntual, o illamento acústico poderá limitarse a dito foco emisor, sempre que con isto se cumpran os niveles esixidos.

5. Tódalas actividades susceptibles de producir molestias por ruido deberán exercer a súa actividade coas portas e ventás pechadas.

6. En calquera transmisión de licencia de apertura dun local que poida considerarse como foco de ruido efectuarase unha verificación previa pola Administración, de que reúne as condicións de instalación e apertura de actividade e que previo requerimento e transcorrido o prazo dun mes non se houbesen adoptado as medidas correctoras precisas, previo expediente contradictorio, procederase á clausura do local.

7. Ademáis do tratamento acústico de paredes, solos e teitos dos locais dotados de equipo musical, os que funcionan en horario nocturno estarán dotados de dobre porta a fin de evita-la transmisión sonora directamente ó exterior, debendo disponer a instalación dunha dobre porta con peche automático e dispositivo antipánico de apertura manual, e constituíndo un vestíbulo cortaventos. Será obrigatorio de modo xeral para tódolos establecementos que funcionen en horario nocturno o mante-las portas constantemente pechadas, excepto para a entrada e saída de persoas.

Artigo 50.

1. A producción de ruidos na vía pública nas zonas de pública concorrencia, ou no interior dos edificios e locais, non poderán superar en caso algún os límites que esixe a convivencia cidadán, especialmente en horas de descanso nocturno, considerándose como especialmente negativos os ruídos producidos que se sinalan seguidamente: 

a) Ton excesivamente alto da voz humana ou actividade directa de personas.

b) Sons e ruídos emitidos por animais domésticos.

c) Aparatos e instrumentos musicais e acústicos.

d) Aparatos domésticos.

2. Fixado pola Autoridade competente o horario de peche correspondente ás distintas actividades non poderá seguir funcionando ningún instrumento ou aparato musical ( Radio, Televisión, Magnetófonos, Tocadiscos, Altofalantes, etc.) dentro ou forra do local namentres non transcorren oito (8) horas dende a fixada para o seu peche.

3. De forma  xeral e para tódalas actividades reguladas nesta Ordenanza despois da súa hora de peche e no curso das seguintes oito (8) horas os niveis de emisión interna de ruídos non poderán sobrepasar os 25 db.

Artigo 51.

En relación cos ruídos a que se refire o artigo 50 queda prohibido:

a) Cantar,gritar, vociferar, a calquera hora do día ou da noite, pero especialmente durante esta, nas vías públicas.

b) A producción de calquera tipo de ruído molesto e perturbados do descanso, que se poida evitar no interior das casas, dende as 22,00 horas ás 8,00 horas da mañá, producido por reparacións, materiais, ou mecanicas de carácter doméstico, cambio de mobles, ou por uotras causas.

Artigo 52.

En relación ós ruídos a que se refire o apartado c) do artigo 50.1, establécense as prevencións seguintes:

1. Os propietarios, usuarios o posuidores de aparatos de radios, televisión, marnetófonos, tocadiscos, altofalante, pianos ou calquera outro instrumento musical ou acústico no propio domicilio, deberán asustar o seu volume de forma que non sobrepasen os niveis establecidos no artigo 48.

2. Prohíbese na vía pública e en zonas de pública concorrencia como prazas ou parques, a utilización de aparatos músicais ou acústicos, ou instrumentos da mesma natureza ou análogos cando superen os niveis máximos establecidos no artigo 48. En calquera caso para este tipo de publicidade será necesaria a autorización municipal. 

3. Os ensayos ou reunións musicais, instrumentais ou vocais, e festas privadas, deberán cumpri-lo establecido precedentemente.

Artigo 53.
Cando se producise unha denuncia de particulares ou cando de oficio, pola propia Administración, existisen dúbidas sobre o cumprimento da normativa ou condicións de illamento acústico dun local ou actividade, pola Administración procederase á comprobación da instalación existente, efectuando unha medición consistente en reproducir nun equipo a inspeccionar un son co mando do potenciómetro de volume ó máximo nivel, e cuas súas  condicións medirase o ruido na vivenda máis afectada.

Engadirase ó ruido musical o producido por outros elementos do local, como extractores, electrodomésticos e outros, non podendo excede-los límites fixados para a actividade.

Artigo 54.
Para a concesión de novas licencias de instalación de actividades comerciais e industriais, ou transmisión das existentes, directa ou potencialmente productoras de ruido durante o período de descanso nocturno, esixirase ademáis de tódolos requisitos establecidos na lexislación de aplicación, un estudio técnico das medidas correctoras previstas relativas ó illamento acústico e de vibracións. Este estudio, que formará parte do proxecto que se presente, comprenderá com mínimo os seguintes elementos:

a) Descrición do local con especificación dos usos dos locais lindeiros e a súa situación con respecto a vivendas.

b) Detalle das fontes sonoras e vibratorias e niveis de emisión acústicos destas, a un metro de distancia, especificándose as gamas de frecuencias.

c) Descrición das medidas correctoras previstas e xustificación técnica da súa efectividade.

d) Específicamente para bares, pubs, discotecas, bares musicais e establecementos análogos, na documentación que se presente para a obtención da licencia de apertura será preciso que en estudio realizado por técnico competente se detallen os seguintes aspectos da instalación:

· Descrición do equipo musical: potencia acústica e gama de frecuencias.

· Situación, número de altofalantes e descrición de medidas correctoras (direccionalidade, suxeición, etc.).

· Descrición dos sistemas de illamento acústico con detalle das pantallas de illamento, especificación de gamas de frecuencia e absorción acústica.

· Cálculo xustificativo do coeficiente de reverberación e illamento

Artigo 55.

Para a concesión da licencia de apertura definitiva das actividades a que se refire o artigo 54, ademáis da comprbación pola propia Administración, deberá acompañarse certificación do Director Técnico da Obra ou instalación ou polo facultativo competente de que a instalación asustase ó estudio técnico e de efectividade das medidas correctoras adoptadas, cumprindo os requisitos de protección ambiental fronte a ruidos específicamente previstos nesta Ordenanza.

Para a posta en funcionamento da actividade, e antes da apertura definitiva, para o mellor control dos límites sonoros establecidos nesta Ordenanza establécese para tódalas actividades de nova instalación e clasificación de Pubs, Café-bar Especiais, Disco-Bares, Salas de Festa e semellantes, Discotecas e outras análogas, a obrigación de instalar dispositivos de control permanente da emisión fónica que incluso provoquen a interrupción da emisión cando superen os límites establecidos. Os gastos que ocasionen pola realización desta instalación, incluido o custo do aparato, serán de cargo dos titulares da actividade.

O dispositivo de control (sonógrafo ou caixa negra) deberá ter as seguintes prestacións:

a) Rexistrar e almacenar o periodo de funcionamento ruidoso da actividade en cuestión, rexistrando data e hora de inicio e data e hora de terminación, cos seus correspondentes niveis de emisión de ruídos.

b) Rexistrar e almacena-los períodos de funcionamento das fontes sonoras, con obxeto de poder controlar a súa correcta actuación.

c) Conserva-la información dos apartados anteriores durante un tempo determinado para permitir unha inspección a a.

d) Disponer dun sistema que permita ós servicios técnicos municipais rescata-la información almacenada e trasladala ós sistemas informáticos do servicio municipal para o seu posterior análise e avaliación, permitindo a impresión dos mesmos.

e) Asimesmo deberá disponer dun dispositivo de protección sobre posibles manipulacións á caixa negra, realizándose mediante chaves electrónicas ou claves de acceso.

f) Os dispositivos de control (sonógrafo ou caixa negra) deberán ser homologados polo organismo competente, tanto os instalados como os que se instalen no futuro.

g) Que a información que se baleire dun sonógrafo deberá manterse durante un período non inferior a seis meses a disposición da Administración.

Artigo 56.

Do ruido dos vehículos:

1. Os vehículos de motor e ciclomotores que circulan pola vía pública deberán ter en boas condicións de funcionamento tódolos elementos dos mesmos capaces de producir ruidos, e específicamente o dispositivo silenciador de gases de escape, co fin de que o nivel sonoro emitido polos vehículos co motor en marcha non exceda dos límites establecidos neste artigo.

2. Os conductores de vehículos a motor, a excepción dos vehículos de servicio público de titularidade local, estatal ou autonómica, ou as ambulancias, absteranse do uso dos seus dispositivos acústicos en todo o termo municipal durante as vintecatro horas do día, incluso no suposto de dificultade ou imposibilidade de tránsito que se produza nas vías públicas. Só será xustificable a utilización instantánea de avisadores acústicos en casos excepcionais de perigo inmediato de accidente que non podan evitarse por outros sistemas.

3. nivel de emisión de ruido dos vehículos, automóviles en circulación, considerarase admisible sempre que non rebase en máis de 2 dBA os límites establecidos pola homologación de vehículos novos, salvo os correspondentes a tractores agrícolas, ciclomotores e vehículos automóviles de cilindrada non superior a 50 c.c.

4. Os valores dos límites de emisión máximos de ruidos nos distintos vehículos a motor en circulación serán os seguintes:

· Vehículos de categoría M1: 90 dBA.

· Vehículos de categoría M2 o cal peso máximo non sobrepase as 3,5 toneladas: 82 dBA.

· Vehículos da categoría M2 o cal peso sobrepase as 3,5 toneladas, e vehículos da clase M3, 82 dBA.

· Vehículos da categoría M2 e M3 o cal motor ten unha potencia de 147 KW (ECE) ou máis: 85 dBA.

· Vehículo de categoría N1: 81 dBA.

· Vehículo das categorías N2 e N3, 86 dBA.

Vehículos da categoría N3 o cal motor ten unha potencia de 147 KW (ECE) ou máis: 88 dBA.

5. Os escapes de gases de todo tipo de vehículos a motor deben estar dotados dun dispositivo silenciador das explosións de forma que en ningún caso se chegue a un nivel de ruidos superior ó que se establece para cada unha das categorías de vehículos. O dispositivo silenciador non poderá ser posto fora de servicio polo conductor.

6. Tanto nas vías públicas urbanas como interurbanas prohíbese a circulación de vehículos de motor de calquera natureza e ciclomotores co chamado “escape de gases libre”, e tamén destes vehículos cando os gases expulsados polos motores, en vez de atravesar un silenciador eficaz, saian dende o motor a través dun incompleto, inadeuado ou deteriorado, ou ben a través de tubos resoadores.

7. A infracción deste artigo poderá dar lugar á denuncia, e no seu caso, precintado para a inmovilización do vehículo, sen prexuizo ademáis das accións que fosen procedentes.

8. Cando a xuizo da Policía Municipal ou a instancia de parte existise denuncia contra o propietario dun vehículo que poida sobrepasar os niveis máximos de emisión de ruido permitido, previo requerimento, terá este a obrigación de presenta-lo vehículo no lugar e horario precisos para o seu recoñecemento e inspección. En caso de non presentarse o vehículo dentro dos quince días dende o requerimento ó seu titular, presumirase a conformidade do propietario coa denuncia.

Si inspeccionado o vehículo este non superase os niveis sonoros permitidos, a denuncia será sobresida. En caso contrario o vehículo deberá ser reparado e acreditarse no prazo dun mes tal circunstancia ante o Concello, rexendo idéntica obrigación en caso de non presentación para exame do mesmo. Si transcorrido o prazo referido non se acredita a idoneidade para a circulación e a supresión ou mitigación do foco de ruido, o vehículo non poderá circular polas vías públicas municipais e pasarase notificación das irregularidades detectadas á Xefatura Provincial de Tráfico ós efectos procedentes.

Artigo 57.
Obras de construcción:

1. Os traballos temporais, coma os de obras de construcción públicas ou privadas non poderán realizarse entre as dez da noite e as oito da mañá, si producen un incremento sobre o nivel de fondo dos niveis sonoros do interior de propiedades alleas. Durante o resto da xornada os equipos empregados non poderán en xeral alcanzar a cinco metros de distancia niveis sonoros superiores a 90 dBA, a tal fin adoptaranse as medidas correctoras pertinentes.

2. Exceptúase da prohibición de traballar en horas nocturnas ás obras urxentes por razóns de necesidade ou perigo, ou aquelas que polos seus inconvenientes non poidan facerse de día. O traballo nocturno deberá ser autorizado expresamente pola autoridade municipal, que determinará os límites sonoros que se deberán cumprir.

Artigo 58.

Carga e descarga:

1. As actividades de carga e descarga de mercadorías, manipulación de caixas, contenedores, materiais de construcción e obxetos similares, deberán realizarse co máximo coidado a fin de minimiza-las molestias, evitando o ruído producido pola trepidación da carga durante o recorrido.

2. A carga, descarga e transporte de materiais deberá facerse en determinados horarios, de maneira que o ruído producido sexa o mínimo e non resulte molesto. A este respectoestarase ó disposto  nos Bandos e Decretos da Alcaldía.

Artigo 59.

Dos sistemas de alarma ou sirena dos inmobles.

1. A instalación de calquera sistema de alarma ou sirena está suxeita á concesión da preceptiva autorización por parte do Concello.

2. A fin de que a Administración Municipal poida disponer de elementos de xuízo para resolver sobre a aolicitude de autorización, o interesado deberá acompañar  a esta os seguintes documentos:

· Documentación que acredite a titularidade dos locais ou bens nos cales se pretenda instalar, e, no caso de locais comerciais ou industriais, licencia de apertura e alta do I.A.E.

· Planos 1/100 dos locais ou inmobles con clara indicación da situación do elemento emisor.

· Nome, dirección postal e teléfono do responsable do control e desconexión do elemento emisor en locais ou inmobles.

· Especificacións técnico acústicas da fonte sonora detallando os elementos constructivos.

· Dirección completa da Comunidade de Propietarios ou persoa responsable a fin de que o Concello informe da súa instalación e indique os procedementos de denuncia en caso de uso indebido ou anormal do sistema.

3. Os sistemas de alarma deberán estar en todo momento en perfecto estado de uso e funcionamento, co fin de impedir que se autoactiven ou activen por causas inxustificadas ou distintas ás que motivaron a sua instalación. Cando este feito se produza o titular ou responsable deberá proceder inmediatamente á súa desactivación. En todo caso os axentes da autoridade poderán procederr á súa derivación ou desconexión obrigatoria cando o titular ou responsable non cumpra as obrigacións que lle impón esta Ordenanza, sen perxuizo da imposición da sanción que proceda.

TÍTULO V.- LIMPEZA E ORNATO DE TERREOS E EDIFICACIÓNS

Artigo 60.
Obrigacións de propietarios de terreos e edificios:

1. De conformidade coa previsión contida no artigo 199 da Lei do Solo de Galicia, os propietarios de terreos ou edificacións deberán mantelos en condicións de seguridade, salubridade e ornato público, e con suxeición ás normas sobre protección do medio ambiente, isto inclúe que os solares que linden cua vía pública deberán estar valados con pechamentos permanentes situados na alineación oficial e mantidos libres de residuos e en condicións de hixiene, seguridade e ornato.

2. A hixiene, seguridade e ornato inclue a esixencia de desratización e desinfección dos solares.

3. A altura dos valados será de ata dous metros, e construiranse con materiais que garantan o seu ornato e seguridade respetando a norma de planificación urbanística vixente.

4. Si por motivo de interese público fose necesario asumir subsidiariamente as obrigacións do propietario, o Concello poderá acceder ós solares de propiedade privada derrubando os valados cando se faga necesario, e imputara ós propietarios os custos de derribo e reconstrucción do valado afectado.

5. Os propietarios ou responsables de inmobles con fachadas á vía pública deberán evitar exponer en ventás, balcóns, terrazas ou lugares similares, roupa tendida e calquera clase de obxectos contrarios á estética da vía pública.

6. A colocación de valados publicitarios, carteis, pancartas e adhesivos requerirá en todo caso autorización, e non se permitirá a colocación de elementos publicitarios en:

· Espacios libres públicos e elementos de mobiliario urbano.

· Postes de alumeado, semáforos e sinais de tráfico.

· Muros, valados e cercas, a excepción de lugares habilitados a tal fin.

De modo provisional e en ocasións especiais como feiras, festas, exposicións ou congresos, o Concello poderá autorizar anuncios non comerciais limitados ó tempo que dure o acontecimiento, que de inmediato deberán retirarse unha vez que acabe o mesmo.

TÍTULO VI.- PROTECCIÓN MEDIOAMBIENTAL FRONTE A ACTIVIDADES XERADORAS DE PO, FUMES, LÍQUIDOS OU OUTROS ELEMENTOS DE CONTAMINACIÓN

Artigo 61.
O presente título ten por obxecto a regulación de cantas actividades, situacións e instalacións sexan susceptibles de producir emisións de gases ou de partículas sólidas ou líquidas no Termo Municipal, para evita-la contaminación atmosférica, acuífera ou marítima e o risco que provoque na saúde humana, os recursos naturais e o medio ambiente.

Artigo 62.
Ós efectos desta Ordenanza, considérase contaminación á presencia no aire ou augas de materias que impliquen risco, dano ou molestias graves para as persoas ou bens de calquera natureza.

Enténdese por límites de inmisión ás presencias na atmósfera, acuíferos ou mar, de elementos contaminantes que, illadamente ou asociados con outros, superen as concentracións máximas tolerables, sendo estas establecidas pola lexislación estatal, autonómica ou da Unión Europea aplicable á actividade de que se trate.

Os establecementos e instalacións susceptibles de producir contaminación deberán cumprir na súa integridade as medidas correctoras imposatas para a concesión da licencia de apertura, e mantelas  en adecuado estado de funcionamento. Asimesmo, si a pesar de isto producisen contaminación, deberán presentar ante esta Entidade Local un proxecto de ampliación de actividade, tramitado conforme o disposto no Regulamento de Actividades Molestas, Insalubres, Nocivas e Perigosas, onde aparezan correxidas no estudio subscrito polo técnico competente o cumprimento do disposto na normativa reguladora de aplicación.

No referido estudio ou proxecto, xunto ó de ampliación no seu caso, deberá figurar o de depuración de emisións xa existentes, adoptando aqueles medios anticontaminantes necesarios e as medidas preventivas, correctoras ou reparadoras para reducir ditos niveis a límites regulamentarios.

Cando os niveis de emisión de contaminación superen os indicados na normativa vixente, previo requerimento municipal, o productor dos mesmos deberá presentar no prazo de dous meses o referido proxecto técnico, podendo, en caso de incumprimento e de existir risco ambiental, decretarse pola Entidade Local a suspensión temporal da licencia de apertura de que se dispoña.

Artigo 63.

Os técnicos municipais, así como o persoal que sexa oficialmente designado para realiza-la inspección e verificación das instalacións, empresas ou establecementos, sempre que teñan a condición de funcionarios municipais gozarán no exercicio das súas funcións da consideración de “Axentes da Autoridade” a efectos do disposto na lexislación penal.

Artigo 64.

O Concello poderá esixir ás empresas potencialmente contaminadoras a edición dos contaminantes vertidos polo menos unha vez ó ano, podendo aumenta-la súa frecuencia si os servicios técnicos municipais o consideran xustificado. Tal medición será supervisada polos servicios técnicos municipais, deberá ser realizada por empresa ou laboratorio homologado e deberá ser remitida ó Concello.

En caso de incumprimento do anteriormente disposto, as medicións serán realizadas polo Concello, ou por unha entidade colaboradora da Administración, debendo aboa-las empresas incumpridoras os gastos orixinados con independencia da posible sanción administrativa.

Artigo 65.

As actividades potencialmente contaminantes serán inspeccionadas polo Concello de oficio ou a instancia de parte, cando se presuma que a contaminación poida ser excesiva ou o que requira a planificación establecida polos servicios municipais.

A inspección municipal comprenderá as comprabacións seguintes:

1. De que continúan cumpríndose as condicións e medidas correctoras establecidas no otorgamento das licencias ou autorizacións correspondentes.

2. Comprobación de que se respetan os niveis de emisión legalmente vixentes en cada momento.

As actuacións inspectoras, así como as probas, ensayos ou comprobacións poderán ser realizadas tanto polos propios servicios municipais como mediante a asistencia técnica procedente.

TÍTULO VII.- RÉXIME DISCIPLINARIO

CAPÍTULO I.- NORMAS XERAIS:

Artigo 66.
1. Concello, a través dos servicios técnicos e dos axentes da Policía Municipal denunciarán cantas infraccións se produzan en relación coas normas da presente Ordenanza.

2. Igualmente poderá denuncia-las infraccións, no seu caso, o personal da Empresa Concesionaria, nos supostos de xestión por esta do servicio.

3. Toda persona natural ou xurídica poderá denunciar ante o Concello as infraccións da presente Ordenanza.

Artigo 67.

1. As responsabilidades derivadas do incumprimento das obrigacións sinaladas na presente Ordenanza serán esixibles non só polos actos propios, senón tamén polos daquelas persoas de quen se deba responder e polo proceder dos animais dos que se fose propietario.

2. Cando se trate de obrigas colectivas, a responsabilidade será atribuída á respectiva comunidade de propietarios ou habitantes do inmoble cando non estea constituída e, ó efecto, as denuncias formularanse contra da mesma, ou no seu caso, a persoa que ostente a súa presentación.

3. Cando se trate  de depósito de lixo ou de sacudida de alfombras ou prendas á vía pública e non se poida detecta-lo infractor exacto do edificio, notificaráselle ó Presidente da Comunidade de Vecinos, e poderá responsabiliazarse á Comunidade da infracción, caso de non comunica-lo nome e domicilio do infractor.

Artigo 68.

1. Considéranse infraccións administrativas en relación coas materias a que se refire esta Ordenanza, os actos ou omisións que contravenían o establecido nas normas que integren o seu contido.

2. As infraccións clasifícanse en leves, graves e moi graves, conforme se establece nos artigos seguintes.

CAPÍTULO II.- PROCEDEMENTO SANCIONADOR E SANCIÓNS:

Artigo 69.

1. Para impoñer unha sanción derivada dunha infracción recollida na presente Ordenanza, deberá incoarse o oportuno expediente sancionador, que se tramitará conforme ó Real Decreto 1398/1993 de 4 de agosto, polo que se aproba o Regulamento do procedemento para o exercicio de potestade sancionadora, a normativa vixente en materia de procedemento administrativo común.

2. A sanción das faltas leves, e as graves ata o límite máximo legalmente establecido, poderán ser impostas directamente polo Sr. Alcalde ou Concelleiro Delegado, debéndose en todo caso otorgar audencia ó interesado. As faltas moi graves, a partir do límite máximo da competencia da Alcaldía serán impostasd polo Subdelegado do Goberno.

Artigo 70.

1. Consideraranse infraccións leves:

a) A falta de limpeza das rúas particulares ou outros espacios libres do mesmo carácter.

b) A falta de limpeza nos solares.

c) Botar desperdicios á vía pública, así como realiza-las operacións prohibidas no artigo 7, salvo cambia-lo aceite e outros líquidos ós vehículos, que terá a consideración de grave.

d) incumprimento das disposicións en materia de limpeza nos supostos do artigo 9.

e) Non manter en constante estado de limpeza as diferentes partes dos inmobels que sexan visibles dende a vía pública.

f) Exponer alimentos ou outros productos comerciais na vía pública ou vehículos.

g) Deixar na vía pública residuos procedentes da limpeza de escaparates, portas ou toldos de establecementos comerciais.

h) Rasgar, manchar ou arrancar carteis ou anuncios colocados nos lugares ou emprazamento autorizados, ou coloca-los en lugares non autorizados.

i) En relación cos recipientes herméticos e cubos normalizados, a falta de coidado cos mesmos, colocalos na vía pública ou retiralos fóra do tempo establecio, utilizar outros distintos ós autorizados, sacar lixo que os desborden, etc.

j) Deposita-las barreduras e desperdicios sen bolsa nos contenedores ou na vía pública.

k) utiliza-los contenedores do Servicio de Limpeza para deposita-los residuos domiciliarios.

l) Non levar bolsas ou recolledor para a recollida das dexeccións dos cans.

m) Dar comida ós animais na vía pública, nos termos expresados no artigo 14.

n) A primeira infracción dos niveis de ruido a que se refire o artigo 48, por parte de establecementos públicos.

o) Non comunicar ó Concello que o precinto do sonómetro non se encontra en debidas condicións sempre que iso non afecte a eficacia do precinto.

p) Non manter en adecuado estado de funcionamento por neglixencia a totalidade das medidas correctoras contra a contaminación impostas a unha determinada actividade, ou a realización causal de contaminación por non haber adoptado as medidas correspondentes, sempre que sexa a primeira vez que o infractor incorra nesta conducta.

q) A primeira infracción que se efectúe do preceptuado no artigo 50 e 51 desta Ordenanza por particulares.

2. Consideraranse infraccións graves:

a) A reincidencia en 3 infraccións leves.

b) Cambia-lo aceite e outros líquidos ós vehículos na vía e espacios libres públicos.

c) Realizar actos de propaganda mediante reparto, lanzamento de carteis, folletos, follas soltas, etc., que ensucien os espacios públicos.

d) Omiti-las operacións de limpeza despois da carga ou descarga de vehículos ou incumpri-las obrigacións do artigo 11.

e) Incumpri.las normas relativas á retirada de entullos procedentes de obras nas vías públicas que sinala o artigo 13.

f) Non proceder á limpeza das dexeccións de cans ou doutros animais.

g) Colocar carteis en lugares non permitidos e realizar inscricións ou pintadas.

h) Usar indebidamente ou danar os recipientes herméticos suministrados polo Concello, así como causar deterioro nas papeleiras.

i) Abandonar mobles ou enseres na vía ou espacios públicos.

j) Abandonar cadáveres de animais ou a súa inhumación en terreos de dominio público.

k) Abandonar vehículos nas vías públicas.

l) Levar cans ou outros animais ás praias.

m) Utilizar vehículos para expositores de alimentos ou ter expositores en vía pública.

n) A omisión por parte dos propietarios dos terreos e edificacións das obrigacións sinaladas no artigo 60 desta Ordenanza.

o) A instalación e uso de aparatos de reproducción de música no exterior dos establecementos comprendidos nesta Ordenanza.

p) A reiteración e habitualidade na producción de contaminación por po, fumes, líquidos ou outros elementos sen adopta-las medidas correctoras ou por insuficiencia das mesmas sen haber procedido á tramitación do expediente de ampliación de actividade reglada nesta Ordenanza

3. Consideraranse infraccións moi graves:

a) Reincidencia en 2 faltas graves.

b) Dedicarse á recollida, transporte ou aproveitamento de residuos sen a debida autorización.

c) Non proporiona-lo Concello os datos relativos á natureza dos residuos ou facilitar información falsa sobre os mesmos.

d) Non retira-los contenedores de obras no prazo establecido.

e) Vertido de lixo e residuos sólidos en lugares non autorizados.

f) Queimar lixo.

g) Depositar residuos clínimos.

h) A desatención reiterada (tres ou máis veces), ós requerimentos municipais para a execución de obras de mantemento de condicións de seguridade, salubridade ou ornato, de conformidade co artigo 170 da Lei do Solo de Galicia, e artigo 60 desta Ordenanza.

i) A tolerancia por parte dos titulares ou responsables de pubs, bares, discotecas ou bares musicais, da saída ou consumo no exterior dos establecementos de bebidas, vasos, etc., considerándoselles responsables solidarios dos danos que poidan causarse.

j) Exercicio dunha actividade nun local que non dispoña de licencia municipal de apertura.

k) Exercicio dunha actividade nun establecemento cando a súa licencia se encontre retirada provisional ou definitivamente, ou caducada.

l) A carencia no local dos equipos de protección e/ou do número legal de extintores de incendios ou non telos en condicións de uso, ou sen funciona-lo sonógrafo, ou telo avariado.

m) A obstrucción da saída de emerxencia ou o non funcionamento das portas antipánico.

n) Supera-lo local os niveis de cabida en máis do 30 por cento ou cando fosen denunciados por falta grave.

o) Non evitar que o público efectúe as súas consumicións fóra do establecemento ou na vía pública, excepto nos casos expresamente autorizados, debendo evitar que se utilicen recipentes de cristal fóra dos locais.

p) Incumpri-los horarios de peche dos locais, especialmente nas horas nocturnas.

q) Non ter instalada unha dobre porta cando resulte obrigatoria.

r) Impedir ós servicios municipais ou á Policía Local o acceso ós datos contidos no sonógrafo, limitadores ou outros aparatos a cal instalación fose esixida polo Concello ou forme parte da esixida para a obtención da licencia de apertura.

s) Impedir igualmente o exercicio da función da policía medioambiental e de protección fronte a actividades xeradoras de po, fumes, líquidos ou outros elementos de contaminación á policía local ou ós servicios técnicos municipais, así como a denegación da información que por escrito sobre a actividade desempeñada sexa requerida de xeito indubidable por este concello.

Artigo 71.


Como cuantía das sancións fíxanse as seguintes:

1. Faltas Leves: apercibimento e multas de 5.000 a 15.000 pts.

2. Faltas Graves: multas de 15.000 a 50.000 pts.

3. Faltas Moi Graves: multas de 50.000 a 500.000 pts. Nos supostos de reincidencia, imporanse ademáis as sancións previstas na lexislación vixente sobre desfeitos e residuos sólidos urbanos, ou na normativa medioambiental de aplicación.

Artigo 72.

Para determina-la contía da sanción atenderase ás circunstancias concorrentes nos feitos que a motivaron, tales como a natureza da infracción, grado de intencionalidade e reincidencia, así como aqueles factores que poidan considerarse como atenuantes ou agravantes.

Artigo 73.

A prescripción das faltas producirase:

· Infraccións Leves: 2 meses.

· Infraccións Graves: 6 meses

· Infraccións Moi Graves: 1 ano.

Artigo 74.

A reiteración de actos ou omisións que orixinen situacións de degradación ambiental con risco para as personas e bens ou para a súa tranquilidade ou seguridade, e que fosen sido obxeto de sanción por falta moi grave darán lugar á suspensión ou retirada da autorización administrativa de que dispoña o establecemento ou industria autor ou responsable das mesmas. De tratarse dun particular poderá asimesmo procederse ó precintado do inmoble, terreo ou local de que poida tratarse coas responsabilidades que poidan derivarse por desobediencia ás ordes municipais no ámbito penal.

Artigo 75.

1. As licencias de apertura e funcionamento das actividades productoras de ruídos quedarán sen efecto nos seguintes supostos:

a) Unha vez transcorridos seis meses dende a concesión de autorización de funcionamento sen que se iniciará o exercicio da actividade.

b) Unha vez transcorridos seis meses dende a retirada temporal da licencia cando non se abrira ó público nas condicións regulamentarias.

c) Cando transcorridos seis meses dende que se fixera o requerimento por parte do Concello para a acometida de obras de adaptación do local, estas non se fixeran, ou cando o titular se dea de baixa en calquera dos impostos municipais ou autonómicos relacionados coa actividade ou que se dea de baixa en servicios de calquera natureza indispensables para o exercicio da actividade.

d) Cando o establecemento estíbese máis de seis meses pechado ó público sen causa xustificada da que teña coñecementos a Administración.

2. A revocación da licencia pricederá nos seguintes supostos:

a) Nas infraccións moi graves, cando se produza reincidencia ou así se recolla nos cadros de sancións.

b) Cando existan sentencias xurídicas relativas a tráfico de drogas ou prostitución ou sancións administrativas reiteradas ( máis de tres), por venta de alcohol a menores, graves alteracións do orde público ou incumprimento da normativa de seguridade ou salubridade dos locais.

DISPOSICIÓN TRANSITORIA

1. As industrias e actividades que ó tempo de entrada en vigor desta Ordenanza tivesen concedida licencia con arranxo ás disposicións regulamentarias ata agora vixentes, estarán obrigadas a introduci-las melloras técnicas que sexan precisas para adaptarse ás prescricións desta Ordenanza no prazo dun ano.

2. Excepcionalmente aquelas industrias ou actividades que polo volume da súa producción ou por calquera outra causa xustufucada, que deberá ser obxeto de petición expresa amtes do esgotamento do prazo a que se refire a disposición transitoria primeira, non poideran adaptarse no prazo previsto, solicitando ó Concello que poderá conceder unha prórroga excepcional e improrrogable de dous anos máis.

DISPOSICIÓN FINAL

Unica.- Esta Ordenanza entrará en vigorunha vez aprobada polo Pleno da Corporación segundo o procedemento previsto e fose publicado o seu contido na forma e coas condicións que establece o apartado 2º do artigo 70 da Lei 7/1985 de abril, Reguladora das Bases de Réxime Local.

ANEXO 

Valoración de ruídos e vibracións:


A intervención municipal en materia de protección ambiental fronte a ruidos tenderá a conseguir que as perturbacións por ruidos e vibracións evitables non excedan dos límites que se indican ou ós que se fai referencia nesta Ordenanza.


Utilizarase como tipo de medida un sonómetro con rede de ponderación “A” e resposta rápida, que cumpra as normas UNE-20464/92 “Sonómetro de precisión” ou UNE-21323-1975 “Propostas relativas ós sonómetros”, ou normas superiores. Poderán usarse asimesmo outros equipos de medida que inclúan, por exemplo, rexistradores de nivel, de cinta magnética ou equivalente, sempre que as suas características sexan compatibles cos dos sonómetros especificados anteriormente.


A valoración dos niveis de ruidos rexerase polas normas seguintes:

1. A medición levarase a cabo na situación en que as molestias sexan máis acusadas.

2. A medición levarase a cabo mantendo pechadas as portas e ventás existentes no recinto onde estea situada a fonte sonora e reducíndose ó mínimo imprescindible o número de persoas asistentes á medición.

3. Sempre que as características do recinto o permitan, o sonómetro colocarase a 1,20 mts. do solo e a 2,00 mts. de distancia da fonte sonora. Si a fonte é direccional o micrófono orientarase cara a mesma, sendo suficiente unha estación para a valoración acústica da fonte sonora. Si a fonte é omnidireccional fixaranse tres estacións ó seu arredor formando ángunlos de 120º.

4. Para reduci-lo efecto das perturbacións debidas ás ondas estacionarias, efectuaranse cando menos tres lecturas de nivel sonoro en posicións que estean a unha distancia de 0,50 mts. da posición inicial. A media aritmética determinará o valor da medida. As medidas realizaranse normalmente coas ventás pechadas. Se se realizan coas ventás abertas, os límites se aumentan den 5 dBA.

Niveis máximos no interior dos edificios:

	Tipo de edificio
	Local
	Día (de 8 a 22 h.)
	Noite (de 22 a 8 h.)

	Residencial privado
	Estancia
	35
	30

	
	Dormitorios
	35
	30

	
	Servicios
	40
	35

	
	Zonas comúns
	45
	35

	
	
	
	

	Administrativos e Despachos
	Oficinas profesionais
	40
	-

	
	Oficinas
	45
	-

	
	Zonas comúns
	50
	-

	
	
	
	

	Sanitarios
	Zonas de estancia
	45
	30

	
	Dormitorios
	30
	25

	
	Zonas comúns
	30
	40

	
	
	
	

	Docentes
	Aulas
	40
	30

	
	Sala de lectura
	35
	30

	
	Zonas comúns
	50
	40


